
Башҡортостан Республикаһының Ейəнсура районы 
муниципаль районының муниципаль автоном 

мəҙəниəт учрежденияһының 
«Ейəнсура  балалар китапханаһы»

 



                                           республикабыҙҙа балалар һəм үҫмерҙəр өсөн сыҡҡан 

берҙəн-бер гəзит. Шуныһы менəн ҡиммəтле лə ул. Гəзит төҫлө, бай 

йөкмəткеле, күҙгə ятыш матур, ипле дизайнлы, ҡыҙыҡлы, зауыҡлы булып 

сыға. 



                           нең һəр бер һаны үҙенə күрə, балаларҙың 

шатлыҡтарын уртаҡлашыусы, асыштарға алып килеүсе, ҡыйын 

саҡтарында кəңəш-төңəш, бөтмəҫ һорауҙарына яуап биреүсе, 

бəлəкəй генə бер энциклопедия ул. 

Шуға күрə «Йəншишмə» – етди гəзит, тип лайыҡлы рəүештə 

əйтеп була.



                                мəктəпкəсə йəштəге 

балаларҙың, мəктəп уҡыусыларының, 

тəрбиəселəрҙең, уҡытыусыларҙың, ата-əсəлəрҙең, 

олатай-өлəсəйҙең, шулай уҡ хөрмəтле 

яҙыусыларҙың да ҡыуанып көтөп алған уҡымлы, 

абруйлы гəзите. Был гəзитте уҡыған һəр кем бала 

саҡ иленə сəйəхəт итə ала.



1930 йылдың 12 февралендə «Йəш төҙөүсе»нең беренсе һаны сыға. 

Урыҫ алфавиты индерелмəгəнлектəн, латин хəрефтəре менəн 

баҫыла. Тəүге мəлдə тираж ҙур булмай. «Йəш төҙөүсе» 

пионерҙарҙың, ғөмүмəн, республика балаларының күңеленə хуш 

килə. Тиражы 1931 йылда ун меңдəн артып китə. Гəзит эргəһенə 

оло һəм кесе йəштəге ижади көстəр туплана. 1991 йылда, Советтар 

Союзы тарҡалғас, гəзит заман талаптарынан ҡалышмай һəм 

исемен «Йəншишмə»гə үҙгəртə. 



                                 гəзитенең баш мөхəррире – 

Мирсəйет Юнысов. Баҫма аҙнаһына ике тапҡыр 

– шаршамбы һəм йома көндəрендə сыға. 4 

биттəн тора. Йылдың һуңғы һəм төрлө 

байрамдарға арналған номерҙары 8 битле булып 

баҫтырыла. Күлəме – бер баҫма табаҡ. Тиражы –  

1471 дана. Уның девизы – «Килəсəк һинəн 

башлана». 



Гəзиттə иҫ киткес мауыҡтырғыс əкиəттəр ҙə, зиһенде 

нурландырырлыҡ мəҡəл-йомаҡтар ҙа, күңелдəрҙе арбап алырлыҡ 

шиғырҙар ҙа, мəҙəк-көлəмəстəр ҙə, өмөт сатҡылары ҡалдырған 

телəк-юрауҙар ҙа бар. Һəр бала милли йөҙлө ошо баҫма ярҙамында 

донъяны танып-белеү бəхетенə ирешə. Ҡыҫҡаһы, ул – бала саҡтың 

иң шəп гəзите.



Гəзиттə төрлө-төрлө рубрикалар бар:

«Мəғариф яңылыҡтары». Мəктəп тормошона ҡағылышлы ҡыҫҡа материалдар. 

Редакция хеҙмəткəрҙəре менəн берлектə бында уҡыусылар, уҡытыусылар, 

министрҙар үҙҙəре лə сығыш яһай.

«Президент стипендиаты». Республикабыҙ Президенты стипендияһына лайыҡ 

булыусы ҡыҙ һəм малайҙар хаҡында һөйлəнелə.

«Тəжрибə» рубрикаһы аҫтында уҡытыу методикалары хөкөмгə ҡуйыла, 

баһалана. Был материалдар уҡыусыларға ғына түгел, уҡытыусыларға ла бик 

ҡыҙыҡлы һəм фəһемле булып килеп сыға.



 Ҡайһы бер сетерекле һорауҙарҙы бер номерҙа ғына 
ҡарап, йомғаҡ яһауы мөмкин түгел. Был осраҡта 

«Һөйлəшеүгə саҡырабыҙ» рубрикаһы ҡотҡара. 
Баҫылып сыҡҡан материал, əҙəби əҫəргə ҡарата гəзит 

уҡыусыларынан фекер алышыу көтə. Һуңынан, 
барыһы ҡаралып, баһа бирелə. 



Теге йəки был юғары уҡыу йорто, ундағы факультеттар, һөнəрҙəр 

тураһында мəғлүмəт бирегеҙ, тип һорап йыш ҡына уҡыусылар үҙҙəре 

мөрəжəғəт итə. Бына шул саҡта «Уҡырға ҡайҙа барырға?» рубрикаһы 

уларға ярҙамға килə. Шуға күрə бындағы материалдар абитуриенттарға 

бик тə кəрəкле һəм файҙалы. Гəзит хеҙмəткəрҙəре бының өсөн ҡабул итеү 

комиссияһы ағзалары менəн гелəн бəйлəнештə тора.



«Һеҙ нисек уйлайһығыҙ?» рубрикаһы 

ниндəйҙер бер мəсьəлəгə ҡарата 

уҡыусыларҙың ҡарашын белдерергə саҡырып, 

уҡыусыға əйтер һүҙен еткерергə ярҙам итə һəм 

əүҙем ижади донъяға ылыҡтыра.



Айҙың аҙағында кескəйҙəр өсөн «Тирмəкəй» рубрикаһы сыға. 

Ул һандың өсөнсө һəм дүртенсе биттəрендə тəҡдим ителə. 

«Тирмəкəй»ҙə башланғыс синыф уҡыусылары сығыш яһай. 

Материалдар ҡыҫҡа ғына, иллюстрациялар, һүрəттəр күберəк. 

Төрлө-төрлө уйындар бирелə, викторина-конкурстар 

ойошторола.  



                                 заман менəн бергə атлап бара. Хəҙер кешенең 

төп ярҙамсыһы – компьютер икəнен белə ул. Шуға күрə 2010 

йылда гəзиттə «Замана дəрестəре» тип аталған өр-яңы рубрика 

асылды. Унда Йəннəт менəн Инет тигəн геройҙар индерелде. 



Гəзит үҙ биттəрендə əхлаҡ, иман, тəрбиəлелек 

темаларын да яҡтырта. «Иман барҙа – əхлаҡ бар» 

рубрикаһы үҫмерҙəрҙе əхлаҡи ҡиммəттəр менəн 

таныштырып бара.



«Был донъяла ниҙəр бар?» рубрикаһында донъя 

яңылыҡтары, иң əһəмиəтле ваҡиғалар хаҡында  хəбəрҙəр 

бирелə. 

«Башҡортостан яңылыҡтары» республикабыҙҙа булып 

үткəн саралар, бəйге-ярыштар, реформа-указдар һ. б. 

яңылыҡтар менəн таныштыра.

«Гəзитебеҙ – дуҫыбыҙ» рубрикаһында «Йəншишмə» 

тураһында уҡыусылары фекер йөрөтə. 



 Уҡыусыларҙың төрлө темаларға – ауыл тормошо, теге йəки 

был хəл-ваҡиға, саралар, үҙ яңылыҡтары һəм фекерҙəре, ҡыуаныс-

көйөнөстəре – ебəргəн хаттары «Беҙгə килгəн хаттарҙан» 

рубрикаһында дөйөмлəштерелеп баҫыла.

«Белəһеңме?» рубрикаһы ҡыҫҡа итеп яҙылған материалдар менəн 

донъялағы, кешелек тарихында булған төрлө хикмəтле, əкəмəтле 

факттар, хəл-ваҡиғалар менəн таныштырып бара.



«Төнгө урам» рубрикаһы балалар, үҫмерҙəрҙе насар ғəҙəттəрҙəн, 

насар аралашыуҙарҙан ары торорға өгөтлəй. Ғибрəтле хəлдəрҙəн 

ғибəрəт алып барырға өйрəтə. Шул уҡ ваҡытта егет һəм ҡыҙҙарҙың 

конкрет проблемаларына тулы яуап, авторитетлы рекомендациялар 

бирелгəн. Уҡыусылар үҙҙəре лə был рубрикала бик əүҙем ҡатнаша. 



«Минең бəлəкəй бизнесым» рубрикаһы бəлəкəстəрҙə 

эшҡыуарлыҡ сифаттары тəрбиəлəй. Үҙ көсөң менəн 

хəлəл ризыҡ, аҡса табырға өйрəтə. Шундай үҫмерҙəр, 

йəштəр тураһында редакция хеҙмəткəрҙəре генə түгел, 

уҡыусылар үҙҙəре лə һөйлəйҙəр. Тимəк, тырыш, уңған, 

егəрле быуын үҫеп килə, тигəн һүҙ был. Шуның менəн 

бигерəк əһəмиəтле был рубрика.



«Тəбиғəт мөйөшө» рубрикаһы үҫеп килгəн быуында тəбиғəткə 

ҡарата иғтибарлы ҡараш тəрбиəлəй. Уртаҡ йортобоҙҙо һаҡлау, 

ҡурсалау кəрəк, тигəн фекер һыҙыҡ өҫтөнə алына. Материалдар 

миҙгелдəргə айырып бирелə. Шулай уҡ бында ай башында буласаҡ 

иҫтəлекле, билдəле даталар теҙмəһе бирелə. Уҡыусылар ул-был 

хаҡында яҙып ҡына ҡалмай, матур-матур һүрəттəр ҙə баҫтыра.



«Ғаилə усағы» үҙенең атамаһын тулыһынса аҡлап килə. 

Уҡыусылар ата-əсəһе, туғандары, яҡын кешелəре хаҡында 

маҡтау һүҙе əйтергə ашҡынып тора. Ə был рубрика уларға киң 

майҙан аса. 

«Былар ҡыҙыҡлы» рубрикаһы балалар өсөн генə түгел, 

өлкəндəр өсөн дə бик ҡыҙыҡлы, сөнки белем кимəле күтəрелгəн 

һайын ҡыҙыҡһыныуҙар арта бара.



Үҫмерҙəрҙең иң яратҡан һəм көтөп алған рубрикаһы, 

моғайын, «Йəш егеттəр, йəш ҡыҙҙар»ҙыр. Бында үҫмерҙəр 

күңелдəрендə яңы яралып килгəн һөйөү хаҡында үҙ-ара 

серлəшəлəр, бер-береһенə кəңəш бирəлəр, ҡайғы-

шатлыҡтары менəн уртаҡлашалар, мөхəббəткə йыр 

йырлайҙар.



«Йəншишмə» гəзитендə төрлө рубрикаларҙың донья күреүе 

уҡыусыларҙы рухи яҡтан үҫтерергə, төрлө өлкəлə белемен 

арттырырға ярҙам итə. Тарих буйынса ла файҙалы мəғлүмəттəр 

тупларға мөмкин. Гəзиттə рубрикаларҙың бихисап һəм төрлө 

булыуы уны йөкмəткеле, уҡымлы һəм төрлө йəштəгелəр өсөн 

ылыҡтырғыс итə.



Ейəнсура район балалар 
китапханаһы ла 

«Йəншишмə» гəзите менəн 
дуҫ. Үткəрелгəн саралар, 

яңылыҡтар  гəзит 
биттəрендə йыш ҡына 

донъя күрə. 



«Йəншишмə»нең хəбəрселəре 

гəзитте тағы ла уҡымлыраҡ һəм зауыҡлыраҡ 

итеү өсөн һəр саҡ юлда. Улар китапханаларҙа, 

мəктəптəрҙə көтөп алынған ҡунаҡтар, 

əңгəмəлəштəр һəм дуҫтар. Ейəнсура балалар 

китапханаһы коллективы ла, гəзит үҙенең 

уҡыусыларын һəм дуҫтарын арттырһын өсөн 

матур эштəр алып бара.



Яҙыл, уҡы, булма ғəмһеҙ, 

"Йəншишмə"һеҙ - донъя йəмһеҙ!


